
Hainbat eragilek errenta
aitorpena egiterakoan euskara
aukeratzeko eskatu dute
‘Aurten noraino?’kanpaina abian jarri dute;
herritarrek ogasunarekin urtero duten
hitzordua euskaraz izatea dute helburu

Pasa den urtean 4.546 errenta aitorpen izan
ziren euskaraz, bost eragiketatik bat; aurten
kopurua handiagoa izatea nahi dute  q4

Idi probak eta
barraskilo
lasterketa
jendetsuak izan
dira Tolosan
35 urte eta gero, idi probak
ikusi ahal izan dira berriz
ere, herrian, eta karakol
karrera ere egin zuten; 
30 parte hartzailek eman
zuten izena eta Zeberiorena
izan zen bizkorrena    q2

Tolosaldeko hainbat eragiletako ordezkariek kanpainari babesa eman diote, Anoetan. E. MAIZ

«Zerbitzuen aldeko
apustua» egingo
duen taldea sortu
dute Larramendin 
Larramendi Bizirik-eko kideek azaldu dutenez,
Tolosako auzoan lurperatzea ez egitean 
lortuko litzatekeen dirua, 2,5 milioi,
inbertsioak egitera bideratzea da egokiena  q3

Leitzako Udalak CO2
isurketa murrizteko
konpromisoa 
hartu du  
2020 urtea bitarte %20 jaitsiko du udalaren
jarduerak eragindako karbono dioxido kopurua;
169,34 tona isuri zituen pasa den urtean,
eta gehiena argiteri publikoari dagokioq6



Itzea Urkizu

35 urte eta gero, idi proba izan zen
Tolosan, pasa den larunbatean.
Rondilla kaleko zati bat hartu zu-
ten horretarako, eta antolatzaile-
ek azaldu dutenez, «jende asko
bertaratu zen, egin zuen egural-
dia ikusita». 

Aste Santuko oporraldia Tolo-
san pasatzen dutenei nahiz turis-
tei begira, hainbat jarduera 
antolatu zituen pasa den larunba-
terako Tolosako Udalak; bi sukal-
dariren eta Alejandro Goyaren
idien arduradunen laguntza izan
zuten horretarako. 

Duela 35 urte ospatu zuten To-
losan, azkenekoz, idi proba. Pasa
den larunbatean, ordea, Rondilla
kalean berriro izan zen idi proba

erakustaldia. Tolosako Alejandro
Goya, Aiako Izeta eta Errenteria-
ko Illarreta idiak izan ziren parte
hartzaileak, eta azken hauek ira-
bazi zuten 20 minutuko erakus-
taldiko proba.

Alejandro Goya idien ardura-
dunek antolatu zuten erakustal-
dia, Tolosako Udalaren lagun-
tzaz, eta bi eragileek bat egin dute
balantzea egiterakoan; izan ere,
«euria ari zuela kontuan izanda»,
balorazio oso ona egin dute, bai
Hasier De los Riosek, eta baita
Alejandro Goya idien ordezka-
riak ere. 

Era berean, Alejandro Goya
idien antolatzaileek aurrera begi-
ra beste idi probaren bat antola-
tzeko ideia badarabiltela azaldu
dute: «Diru laguntzak-eta behar
dira, baina ikusiko dugu zer
egin».

Karakolak, jaun eta jabe
Era berean, goizean goiz, eta la-
runbateroko azokan antolatu ohi
duten KM O ekimenaren ba-
rruan, karakolak prestatu zituz-

ten Astelena jatetxeko Peio Doy-
harzabalek eta Botarri jatetxeko
Txemari Estebanek. Guztira,
2.500 barraskilo prestatu zituz-
ten, Aste Santuan hain tradizioz-
koa den errezeta jarraituz, eta Ha-
sier De los Rios zinegotziak na-
barmendu duenez, «jende asko
bertaratu zen Zerkausira». 

Honen harira, Tolosako Udalak
balantze «positiboa» egin du pasa
den apirilaren 7ko jardueren in-
guruan. «Jende dezente joan zen
turismo bulegora, informazio
eske», azaldu du De los Riosek.
Goizean Zerkausian banatutako
barraskiloak azkar amaitu ziren,
eta era berean, karakol lasterke-
tak ere parte hartzaile asko izan
zituela azaldu du. Guztira, 30 par-
te hartzailek eman zuten izena,
eta «barraskilo batzuk parte har-
tzaileek eurek ekarritakoak izan
ziren, urte osoan zehar zainduta-

koak», dio Hasier De los Riosek.
Hala ere, udalak eskuragarri ja-
rritako karakolekin ere lehian
parte hartu zuten beste batzuek. 

Karakol lasterketan lehiatu zi-
ren gehienak tolosarrak izan zire-
na azpimarratu du zinegotziak,
baina hala ere, Tolosa inguruko
nahiz urrunagoko parte hartzai-
leak ere izan ziren: Ibarra, El-
duain, Madril edo Bartzelona.

Irabazlea Elixabete Zeberio
izan zen, Lili izeneko barraskiloa-
rekin; Larraitzeko Txindokiko
Itzala zuhaitz parkerako bi sarre-
ra eskuratu zituen. Bigarren sail-
katua ere tolosarra izan zen, Ene-
ko Lopez; Eneko izeneko karako-
larekin lortu zuen txapeldunorde
izatea, eta Tolosa & Co merkatari
elkarteko dendetan erabiltzeko
50 euroko txartela jaso zuen sari
moduan. 
1tolosa@hitza.info

35 urteren ondoren, «harrera ona»
izan du Tolosan, idi probak
30 parte hartzaile izan
ditu karakol lasterketak;
Elixabet Zeberio eta
Eneko Lopez izan dira
lehen bi sailkatuak

Sukaldariek 2.500 barraskilo prestatu zituzten, Zerkausira bertaratutako jendearen artean banatzeko. HITZA

Elixabete Zeberio eta Eneko Lopez izan ziren irabazleak. HITZA

Alpino Uzturrek irteera
antolatu du Iruñerrira

MENDIA ›Tolosako Alpino
Uzturre elkarteak mendi irteera
antolatu du, datorren igandera-
ko, apirilaren 15erako. Txangoa
Beintza herrian abiatuko dute,
eta Donamariaraino joango
dira. Zoratxipi eta Txaruta men-
diak igoko dituzte 7 orduko ibil-
bidean. Autobusa San Frantzis-
kotik irtengo da, 07:30ean.
Bazkideek 11 euro ordaindu
beharko dute, eta bazkide ez
direnek 13 euro. Izena emateko
943 65 27 89ra dei daiteke, edo
alpinouzturre@hotmail.com
helbidera idatzi.

Tolosa Kantariko entsegua
izango da bihar

GIZARTEA ›Datorren apirilaren
28an izango da hilabete hone-
tako kantu jira. Honen harira,
apirileko lehen entsegua bihar
izango da, 20:00etan, kultur
etxean.

DLaburrak

I. Urkizu

Tolosaldeko Herrira mugimen-
duak, datorren larunbatean Bil-
bon izango den bizi osorako espe-
txe zigorraren aurkako manifes-
taziora joateko deia egin du. 

Deialdian, Pello Odriozola tolo-
sarra «Parot Doktrinaren aitza-
kiapean oraindik espetxeratuta»
dagoela gogora ekarri dute, eta
bide horretan, Auzitegi Konstitu-
zionalaren erabakiaren aurka
protesta egitera joateko beharra
azpimarratu dute.

Eskualdean, hainbat autobus
antolatuko dituzte Bilbora joate-
ko. Batetik, Anoetako Itzuli taber-
nan jarriko dute zerrenda. Ale-
gialdeko autobusean izena eman
nahi duenak, berriz, ohiko lekue-
tan egin beharko du. Azkenik, Be-
rastegi, Berrobi eta Elduainen ere
antolatuko dute autobusa; izena
udaletxeetan eman ahal izango
da, eta Berastegiko Urepele elkar-
tean ere bai. Kasu honetan, hau-
rrek eta langabetuek ez dute au-
tobusik ordaindu beharko. 

Tolosaldeko
Herrirak
larunbatean
Bilbora joateko
deia egin du

Eskualdeko herrietan
bertaratzeko autobusak
antolatu dituzte,
eta izena eman 
daiteke jada



LANA
]Pertsonak zaintzeko. Espe-
rientziadun emakume euskal-
dunak, arratsaldez edota
gauez, edadeko edota elbarri
dauden pertsonak zaintzeko,
bere burua eskaintzen du. Inte-
resatuek, deitu 659 352682 
telefono zenbakira.

Iragarki laburrak

‹ Tolosa

Imanol Garcia Landa 

Larramendi Bizirik elkartea sor-
tu dute Tolosan, Larramendiko
auzotarrek osatua, Voith-Gorosti-
di eremuko etxebizitzak egin au-
rretik bizi zirenen eta auzora bizi-
tzera joan berri direnen artean.
Larramendiren urbanizazioaren
inguruan, lurperatzea ez dela be-
harrezkoa eta «zerbitzuen aldeko
apustu garbia» egiten dutela esan
dute. Euren asmoa «auzo elkarte
bezala» funtzionatzea da. Lehen-
tasun bezala hartu dute «auzora-
ko ahalik eta zerbitzurik onenak
lortzea». «Elkartea sortu dugu,
eta erregistroan izena eman dugu
ere», gaineratu dute taldekoek.
«Aurrera begira sortuko diren
gaietan eztabaida eta hausnarke-
ta gune izan nahi dugu», gainera-
tu dute.

Hasieratik garbi utzi nahi izan
dute auzotarren artean sortutako
taldea izan dela eta «interes politi-
ko» ororen gainetik «elkarbizitza
sustatzea» dutela helburu . Larra-
mendi Bizirik elkartea sortzearen
arrazoia «parte hartzearen afera»
izan dela diote: «Auzotarrek era-
baki ahal izatea benetan pozga-
rria da. Guztion artean erabakirik
onena hartuko dugu auzoaren-

Lurperatzearen alde dauden bi-
zilagunek erabiltzen duten argu-
dioetako bat, hau da, etxebizitza
berriak erosterakoan urbaniza-
zioa ere ordaindu egiten dela, ez
dela zuzena adierazi dute. «Etxe-
bizitza erosten duzunean, hori or-
daintzen duzu, hau da, etxebizi-
tzaren jabe zara, ez beste ezere-
na», esan dute Larramendi Bizirik
elkartekoek. «Urbanizazio gas-
tuak lur zoruaren salerosketa egi-
tean ordaintzen dira, hau da, non
eta urbanizazio gastu gehiago lur-
zoruaren jabeak gutxiago kobra-
tuko du». Horren inguruan adibi-
de bat jarri dute: «Alde Zaharrean
urbanizazioa eginda dago, baina
etxebizitza bat erosten duzunean,
ez dizute urbanizazioaren kostua
kentzen, etxebizitza ez da merkea-
go izaten».

Larramendi Bizirik elkarteko-
ek laster batzar ireki bat antola-
tzeko asmoa dute. Bertara joateko
Larramendiko auzotar guztiei
egiten diete deialdia. Zenbait kar-
tel jarri dituzte auzoan zehar, eta
beraiekin harremanetan jartzeko
larramendibizirik@gmail.com
helbidera idatzi daiteke edo Face-
book eta Twitter bidez. Bestalde,
laguntza bonoak atera dituzte,
sortzen diren gastuei aurre egin
ahal izateko.

Larramendi Bizirik taldea sortu dute,
«auzo elkarte bezala» aritzeko asmoz  
Tolosako Larramendi
auzoan lurperatzea ez
dela beharrezkoa diote
eta «zerbitzuen aldeko
apustua» egiten dute

Larramendi auzoaren ikuspegia. HITZA

Udaberri Gaztea Topagunean izenburupean, hainbat ekimen antolatu dituzte Gazte
Topagunean. Atzo wii-arekin eta play station-arekin jolastu zuten (argazkian). Gaur
sukaldaritza tailerra izango dute, bihar kirola kalean ekimena eta etzi salsa tailerra.
Larunbatean eta igandean ere Topagunea 17:00etatik 20:00etara dago zabalik. I.G.L.

ELKARREKIN JOLASEAN

Irudia qTolosa

Apirilaren 2an Haur Liburuaren Eguna izan zen, eta datorren hilaren 23an Liburuaren
Eguna izango da. Tarte horretan, Tolosako haur liburutegian ikusgai daude herriko
hiru ikastetxeetako haurrek egindako marrazkiak. Andersenen Izeia ipuinean oinarri-
tu dira marrazkiak egiteko. I.G.L.

IPUINA, MARRAZKI BIHURTUTA

Irudia qTolosa

tzat eta auzotarrentzat».   Bide ho-
rretan «bost teknikari eta arkitek-
to independenteek emandako in-
formazioan» oinarritzen direla
gaineratu dute. Tolosako Udalak
bultzatu duen prozesua «benetan
aukera garrantzitsua» dela esan
dute: «Auzoen urbanizazioa uda-
lek erabakitzen dutela kontuan
hartuta, udalak auzotar guztien
artean urbanizazioari buruz era-
bakitzeko aukera ematen digu,
galdeketako emaitza errespeta-
tuz. Gu horren alde gaude».

Lurperatzeak izango lukeen
gastua, hau da, 2,5 milioi euro,

«auzoarentzako zerbitzuak hobe-
tzeko» erabiltzea hobesten dute:
«Aukera hori izateko pribilegia-
tuak gara, krisi garaian zerbitzue-
tan inbertitzeko aukera dugu, eta
beste auzoetan zer gertatzen den
ikusita, argi daukagu Larramen-
di auzoan ez dela inbertsio gehia-
gorik egingo urte mordo batean».
Gauzak horrela, aukera hori
«orain edo inoiz» izango dela azal-
du dute.

«Auzotarrak informatu»
Elkartearen helburu nagusia
«parte hartze prozesura auzota-

rrak informatuta iristea» dela dio-
te eta horretarako prestatzen ari
direla: «Auzoan zer egin behar
den erabakitzeko aukera dago, eta
erabakia interes eta ikuspuntu
politikoen gainetik hartu behar
da». Udalak bultzatutako batzor-
dean jarraitzen dutela azaldu
dute, «nahiz eta Lurperatzearen
Aldeko Larramendiko Taldeak
batzordea utzi, beraien iritziz par-
te hartze prozesuari zilegitasuna
ematea izango litzatekeelako. La-
rramendi Bizirik elkarteko kide-
ok lanean jarraitu dugu auzota-
rren alde».



Eneritz Maiz 

Errenta aitorpena euskaraz egite-
ko kanpaina Aurten noraino? lelo-
pean jarri dute martxan. Azken
urteetako ohiturari eutsiz, aur-
ten ere, euskararen erabilera bul-
tzatzeko kanpaina abian jarri
dute. Kasu honetan, errenta ai-
torpena egiteko aukeratutako
hizkuntza euskara izatea nahi
dute. Kanpainaren sustatzaile
guztiak Tolosaldeko eragileak
dira.

Aduna, Anoeta, Alegia, Altzo,
Amezketa, Baliarrain, Gaztelu,
Ikaztegieta, Irura, Leaburu-Txa-
rama, Lizartza, Orendain eta Ore-
xa herriak Udalerri Euskaldunen
Mankomunitatean daude, eta
udal hauez gain, eskualdeko bes-
te udal hauek ere bat egiten dute
kanpainarekin:  Ibarra, Tolosa,
Amasa-Villabona eta Zizurkil. 

Beste aldetik, eskualdeko uda-
lekin batera, Kontseilua eta Gal-
tzaundi Euskara Elkartea daude.
Eskualdean gero eta gehiago dira
errenta aitorpena euskaraz egi-
ten dutenak, eta herritarrei
errenta aitorpena euskaraz egite-
ko zer egin behar duten jakinara-
zi nahi diete. Era berean, euska-
raz egitera bultzatu nahi dituzte
guztiak. 

Eskualdean, gero eta gehiago
«Errenta aitorpena gaztelaniaz
egitea bezain erraza da euskaraz
egitea», diote kanpainaren bul-
tzatzaileek. Gero eta gehiago dira
eskualdean errenta aitorpena

euskaraz egiten dutenak. 2008. ur-
tean, 3.213 lagunek egin zuten
euskaraz egiteko hautua. 2009an,
berriz, 3.838 lagun izan ziren, hau
da, %15,64a. Iaz, 2010ean, Tolosal-
deko 4.546 herritarrek aukeratu-
tako hizkuntza euskara izan zen.
Hain zuzen ere, errenta aitorpena
egin zutenen %18,34a izan zen.
Azken urteetan, urtero, 600-700 la-
gun gehiagok egiten du errenta
aitorpena euskaraz.  UEMAtik
«gero eta gehiago gara», nabar-
mendu dute.

Guztira, 370etik gora kartel ja-
rri dituzte kanpaina hau iragar-
tzeko. Herritarrei kanpainaren
berri emateko, etxez etxe ere esku
orria banatu da. Galtzaundi aldiz-
kariarekin batera ere banatuko
dute. 

Errenta aitorpena egiteko epea
hilaren 18an, asteazkenean, za-

balduko dute, eta ekainaren 27a
bitartean izango da aukera.
Errenta aitorpen mekanizatura-
ko hitzordua hartu nahi dutenek,
hilaren 16tik hasi eta ekainaren
8ra bitartean eskatu ahal izango
dute. Autolikidazio proposamena
onartu nahi ez dutenek, berriz, hi-
laren 20ra arte itxaron beharko
dute hitzordua eskatzeko. Astele-
henetik larunbatera eskaintzen
dute zerbitzua bulegoetan.

Askok, etxean jasoko dute au-
tolikidazio proposamena.  Hila-
ren 17a bitartean 200.000tik gora
proposamen bidaliko ditu Aldun-
diak, eta gaurtik hasi eta maiatza-
ren 4a bitartean izango da hauek
onartzeko aukera. Gainerako
errenta modalitateetan (mekani-
zatua, internet eta papera) eta on-
darean, epea hilaren 17an hasiko
da eta ekainaren 25ean amaituko
da.

Kanpainaren indargarri
Aurten, eskualdeko kanpaina in-
dartuko duen beste faktore bat
dago.  Gipuzkoako Foru Aldun-

Errenta aitorpena euskaraz egiteko
deia egin dute eskualdeko eragileek
‘Aurten noraino?’
lelopean abiatu dute
kanpaina; iaz 4.546
herritarrek egin zuten
aitorpena euskaraz

Hilaren 18an zabalduko dituzte ateak aitorpena egin ahal izateko. I. T.

Erredakzioa Alegia

Alegiako Gizarte Zerbitzuek
menpekotasun egoeran dauden
pertsonen zaintzaileentzako tre-
bakuntza ikastaroa antolatu
dute. Ikastaroa hilaren 16an hasi
eta maiatzaren 11n bukatuko da.
Izena emateko epea, etzi, hilaren
13an, bukatuko da. Lan munduan
sartu nahi dutenentzat baliaga-
rria da. Alegiako kultur etxean
izango da, eta inguruko herrieta-
ko bizilagunek ere ikastaroan ize-
na eman dezakete. Ikastaroak 40
ordu izango ditu, eta  goizez
10:00etatik 12:00etara izango da,
doan. Izena eman nahi duenak,
Alegiako udal gizarte zerbitzue-
tako  943 65 47 68 telefono zenbaki-
ra deitu beharko du.

Etzi gizarte
zerbitzuetako
ikastaroan izena
emateko azken
eguna izango da

Menpekotasun egoeran
dauden pertsonen
zaintzaileentzako
trebakuntza ikastaroa
izango da, doan

NOIZ

pHilaren 18tik ekainaren 27ra.
Errenta aitorpena egiteko epea
hurrengo atean zabalduko da.
Astelehenetik larunbatera bule-
gora joanda, edota autolikida-
zioa onartuz. Aitorpena beste
modu batera eginez gero ere,
euskaraz egiteko eska daiteke.

TELEFONOZ

p902 100 040.Telefono zen-
bakira deitu, eta autolikidazio

proposamena berresteko auke-
ra dago, eta hori euskaraz egin
nahi dela adierazi beharko da.

INTERNETEZ

pwww.gipuzkoa.net. Internet
bidez www.gipuzkoa.net web-
gunean onartu daiteke, autoliki-
dazioa onartzeko atalean sar-
tuz. Aldiz, sinadura elektronikoa
edo pasahitz operatiboa due-
nak, besterik gabe Gipuzkoata-
ria webgunetik egin dezake ai-
torpena.

GErrenta aitorpena egiteko aukerak

Herria 2008 2010
Abaltzisketa 34 47
Aduna 49 61
Albiztur 30 58
Alegia 183 245
Alkiza 30 57
Altzo 55 71
Amezketa 132 182
Anoeta 144 223
Asteasu 120 195
Baliarrain 11 20
Belauntza 31 38
Berastegi 112 162
Berrobi 66 79
Bidegoian 57 66
Elduain 27 36
Hernialde 33 42
Ibarra 328 398
Ikaztegieta 39 58
Irura 103 144
Larraul 11 17
Leaburu 46 65
Lizartza 99 126
Orexa 18 30
Orendain 22 26
Tolosa 1.044 1.438
Villabona 324 430
Zizurkil 197 232
Gaztelu Ez dago daturik

GEuskaraz egindako
errenta aitorpenak

E. Maiz Amezketa

Irurako Ikastolak antolatzen
duen Ñañarri Rallya hilaren
21ean izango da. Alegian izango
du irteera,  eta Orendain eta Abal-
tzisketatik pasata jaitsiko da
Amezketara. Hori dela eta, GI-
3670 eta GI-2133 errepideak moztu
egingo dira. 14:00etatik proba
amaitu arte,  hau da, 19:00ak alde-
ra arte moztuko da. Ordu tarte ho-
rretan, ibilgailurik ezingo da era-
bili. Egun horretan antolatzaile-
en gomendioak errespetatzea
eskatzen dute udaletik.

Errekonozimendu saioak hila-
ren 14ean eta 15ean egingo dituz-
te gidariek 10:00etatik  20:00etara.
Ibilgailu normalarekin egiten di-
tuzte eta legez ezarrita dagoen
abiaduran. Egunean larrialdiren
bat izanez gero, 112  zenbakira dei-
tu behar da.

Ñañarri Rallya
dela eta, hilaren
21ean GI-3670
eta GI-2133 itxita
egongo dira

Amezketako Udalak
antolatzaileen
gomendioei jarraitzeko
eskatu du; 14:00etatik
19:00etara izango da

dia, berarekin izan beharreko ha-
rremana euskara hutsez egin
nahi dutenen errolda osatzen
hasi da, eta, horretarako, errenta
aitorpenaren kanpaina baliatuko
dute. 

Gipuzkoako Foru Aldundiaren
egitasmoa, aurtengo kanpaina-
ren indargarri izango da. Aldun-
diarekin harremana euskara hu-
tsez izan nahi duten norbanako,
erakunde publiko eta enpresen
errolda osatzeko egitasmoa da.
Errenta aitorpenaren kanpaina
aprobetxatuz hasiko dira errolda
hori osatzen. «Beldurrak, kezkak
eta zalantzak alde batera utzita,
egunerokoan euskaraz bizi nahi
dutenek eman dezatela pausoa»
diote Gipuzkoako Foru Aldundi-
tik. Aurrerantzean harremanak
euskaraz izatea nahi dela adieraz-
tearekin nahikoa izango da.



Asier Imaz 

H
iri handi, museo edo
eremu zabal bezain
ikusgarri batetara jo-
atean, ohikoa izaten

da ondorengo esaldia: «Oso poli-
ta, baina dena ikusteko egun bat
baino gehiago behar da». Kasu
hauetan, egun pasa neurri bilaka-
tzen da. 

Abaltzisketatik Larraitzerako
joan etorria neurri horrekin
neurtu beharko bagenu, ondo-
rengoa esango genuke: ibilaldi la-
bur bezain erraza izanagatik,
dena ongi ikusteko egun osoa be-
har da. Ondorioz, itzuliaren irau-
pen egokiena, egun pasa da.  

Ibilaldia Abaltzisketako auto-
bus geltokian hasi eta bukatzen
da. Larraitzera abiatu aurretik,
ordea, herriko eliza nagusia bisi-
tatuko dugu, eraikuntzaren ba-
lioagatik eta atzean dagoen argi-
bide taulagatik. Itzuliaren planoa
modu argian ikusten da bertan,
Abaltzisketako historia laburra-
ren alboan. Besteak beste, Abal-
tzisketako biztanleak txalburuak
ezizenez ezagutzen direla iraku-
rriko dugu argibideen taula ho-
rretan. XVI. mendekoa den San
Juan Bataiatzailea lehengo le-
kuan utzita, autobus geltokira

itzuliko gara berriro. Herri sarre-
rako bidegurutzean Larraitzera-
ko bidea hartuko dugu, malda
arin batetan gora, eta Txindoki-
ren begiradapean. Errepidea ez-
kerretan geldituko zaigu, baina
200 metro ingurura, Kareagako
basora jaisteko, bidea gurutzatu-
ko dugu. Egurrezko taula handi
batek esango digu noiz utzi behar
dugun Otarreko ibilbidea.

Kareaga, Egialde eta Kareaga
Txikiko bidea maldan beherakoa
da, porlanezkoa hasiera batean.
Galbide handirik gabeko itzulia
denez, belaunak berotzen hasi or-
duko Larraitzerako bidea marka-
tzen duen seinalea ikusiko dugu,
Kareaga basoaren sarreran ETA
SL-GI7 izenarekin. Mendiko oine-
takoak ematea gomendagarria
da, zati honetan euriak bidea lo-
kazti bilakatzen baitu. Kilometro
eta erdi ibili ondoren, Larraitzera
iritsiko gara zuhaitz arteko bidea
atzean utziz. Txindoki aurrean
dugula, atseden tokira abiatuko
gara errepidearen ondotik, langa-
raino iritsiz. 

Larraizko atseden lekuan, itu-
rria, mahai eta aulkiak, komunak

eta haurrentzako parke berria
daude.Txindokiren magalean
goiza edo arratsaldea lasai pasa-
tzeko leku ederra da. Langari da-
gokionez, berriz, urtero zabaltzen
dute maiatzaren 1ean, Larre Ire-
kiera Festa egiten dutenean. Ara-
larko ate hau zabaltzen denean,
inguru zabaleko ardi eta abereak
pasatzen dira parke naturalera,
jai giroan elkartzen den jendetza-
ren begiradapean.

Mariren zuhaiztia
Euskal mitologiako Mari jainko-
saren lehen berria, Larraitzera
itzultzean edukiko dugu. Hiru ja-
tetxeren artean, Txindokiko Itza-
la Info gunea dago, Tolosaldean
turismoa sustatzeko helburuare-
kin zabaldutako informazio pun-
tua. Gaztetxo eta ez hain gazte-
txoek, euren txokoa Mariren
zuhaiztian dute. Bertan, tximino-
en antzera ibiltzeko aukera dago,
zuhaitzetik zuhaitzera zintzilika-
tuz, hori bai, modu seguruan.

Itzulerako bideari eltzeko ga-
raia iristen denean, Otarreko ibil-
bidea hartu behar da, Abaltziske-
tara doan errepidearen ezker al-

Abaltzisketa-Larraitz-Abaltzisketa
ibilbideak 3.700 metro ditu; malda eta
bidezidor errazeko itzuli laburra izan
arren, aberastasunez beterik dago.

Txindokiko
Marirekin
egun pasa

Otarreko ibilbidean dagoen egurrezko katagorria, atzean Txindoki mendia duela. A. IMAZ

DATUAK
pLuzera.3.700 metro.
pEzaugarriak. Itzulia.
pHurbilketa.Renfe trenean To-
losara eta gero autobusean
Abaltzisketara.
pHasiera-bukaera.Abaltziske-
tako autobus geltokian.
pZailtasun maila.Malda erra-
zak, eta bidezidor erraza.
pAzalpenak.Txindoki azpian
ibilaldi polita.
pInteresguneak.San Juan Ba-
taiatzailearen eliza, udaletxea,
Larraitzeko baseliza, naturgu-
nea eta Mariren Zuhaiztia. Abaltzisketako ibilbidearen planoa. HITZA

2010ean zabaldu zuten Mariren Zuhaiztia, Larraitzen. I.G.L.

detik. 1,5 kilometroko luzera dau-
ka bide gorri moduko hau, Gipuz-
koako Foru Aldundiaren Paseale-
ku Irisgarrien Sarean dago. Mal-
da oso apalak izateaz gain,
ikasgaiez betetako bidea da, eta
ondorioz, 20-30 urrats ematen di-
ren bakoitzean, atseden hartzea
beharrezkoa da. 

Malda errazak dituenez, gel-
dialdiaren arrazoia jakintza da.
Otarreko ibilbidean animalia,
landare eta euskal mitologiaren
inguruko informazio ugari aurki-

tuko dugu; euskaraz, gazteleraz
eta itsuek irakurtzeko sisteman.
Horietako taula bati esker, itzuli
guztian lagun izan dugun hura
ezagutuko dugu: Mari euskal
jainkosa bat da, Europako antzi-
nako Jainkosa Amarekin zeriku-
sia daukana: emankortasuna,
amatasuna, eta bizitza irudika-
tzen zituen. Erdi Aroko elezaha-
rrek sorgin batekin nahasten dute.
Amezketan ziotenez, Txindokin
zazpi urte eta Murumendin beste
zazpi ematen zituen Marik. 



Iñigo Terradillos Leitza

Leitzako Udalak, ingurugiroa
zaintzeko helburuz, CO2 isurketa
murrizteko konpromisoa hartu
du. Hain zuzen ere, martxoan egi-
niko osoko bilkuran onartu zute-
naren arabera, 2020. urtea bitarte,
udalarenak diren eraikinen eta
azpiegituren CO2 isurketa gu-
txienez %20 jeitsiko du.

Udalak azterketa egina du bere
jardueren ondorioz sortzen duen
CO2 isurketa neurtzeko. Juan
Mari Barriola ingurumen zinego-
tziak azaldutakoaren arabera,
«nazioarteko parametro batzue-
kin, argindarra, berogailua edota
erregaien kontsumoa aintzat har-
tuz kalkulatu daiteke urte batean
isurketa zenbatekoa izan den».
Bada, 2011. urtean 169,34 tona
CO2 isuri ziren Leitzako Udala-
ren jarduerak eraginda azterketa
horren arabera.

Barriolak adierazi duenez, bi
izan dira udalak konpromiso hori
hartzeko arrazoiak: «Batetik, ku-
tsadura horrek ingurumenean
duen eraginarengatik kezkatuta
dago udala, eta bestetik, energia-
ren kontsumoa aurrezteko esfor-
tzua egin beharko litzatekeela
uste dugu». 

Horiek horrela, azterketa egin
eta konpromisoa hartzearekin
batera, hainbat pauso eman di-

tuzte Leitzako Udaletik, energia-
ren kontsumoa eta kutsadura
murrizteko: «Kontsumo handie-
na argiteri publikoarena da, eta
alde zaharrean zegoen argiteria
kendu, eta led sistemadun argite-
ri eraginkorragoa jarri dugu;
eguzki plakak jarri ditugu udala-
ren hainbat eraikinetan, igerile-
kuan eta udaletxean, esaterako;
eta eraikinetako berogailuarekin
ere hainbat neurri hartu ditugu».

Bestalde, udalak haratago joan
nahi du, eta herri osoaren CO2
isurketaren neurketa egingo du.
Horrez gain, lantegietara eta nor-
banakoetara zabaldu nahi du eki-
mena, «CO2 isurketa herri osoan
murriztu dadin». «Isurketa kopu-
rua jakiteko kalkulua norberak
bere etxean egin dezake, eta be-
raz, jakin ahalko du murrizten ari
den kopurua».
1leitzaldea@hitza.info

Leitzako Udalak 2020. urterako 
%20 jaitsiko du CO2ren isurketa
Udalaren jarduerak
eragindako kopurua
murrizteko
konpromisoa herri
osora zabaldu nahi du

Beste hainbat eraikinetan bezala, Leitzako udaletxean eguzki plakak jarrita daude. HITZA

Red Electrica Españolak eginiko proiektuak goi tentsioko linea
ezartzea aurreikusten du Nafarroako hainbat zonaldetan, eta on-
doren, Gipuzkoako lurretan jarraituko luke. Bada, proiektu horren
kontrako jarrera azaldu dute udalerri askok «ingurumenean eta he-
rritarren osasunean eta garapen ekonomikoan izan dezakeen era-
gin kaltegarriarengatik». Halaber, goi tentsioko linearen aurkako
plataformak sortu dira hainbat herritan. Leitzan duela hilabete in-

guru sortu zuten taldea eta proiektuaren aurka egiteko, Leitzatik
Iruñeara ibilaldia egin dute (irudian). Helburua goi tentsioko lineak
zeharkatu lituzkeen inguruak ezagutu eta kontrako jarrera azaltzea
izan da. 100 lagun inguru abiatu ziren Leitzatik, eta antolatzaileak
«gustura» azaldu dira, ez baitzuten horrelako erantzuna espero.
Aurrerantzean, bi astez behin, ostegunetan, bilduko dira «herrita-
rrak gaiaren inguruan nola sentsibilizatu landu asmoz».G.GARAIALDE/ A.P.

GOI TENTSIOKO LINEA EZARTZEAREN AURKA

Irudia qLeitza

u Gutuna

Ibarraren
etorkizuna,
denen artean
Herri Plataforma 2004. urtean
sortu zen Txelo Romeo buru
zuen udalak onartu nahi zituen
arau ordezkatzaileei aurre egi-
teko asmoz. Udal proiektuari
egindako kontra-informazio
kanpaina luze baten ondorioz
1.000 sinadura inguru lortu zi-
ren eta udaletxean aurkeztu.
Arau ordezkatzaileen proiektu
hura bertan behera gelditzea
lortu zen, baina hurrengo lege-
gintzaldian oso antzeko aurre-
proiektu bat idatzi eta isilpean,
korrika eta presaka, onartu zu-
ten.

Bilduk Herri Programan au-
rreproiektua bertan behera uz-
teko aipamena egiten du. Hau
dena dela eta, Herri Platafor-
mak aurreproiektua bertan be-
hera uzteko eskatu nahi dio
udalari eta herritar guztien arte-
an arau ordezkatzaile berriak
idatzi ahal izateko prozesu par-
te hartzaile bat martxan jar de-
zala. Denen artean nolako etor-
kizuneko Ibarra nahi dugun era-
baki ahal izateko.
pHanot Karrera. Ibarrako Herri Pla-

taforma.

Iñigo Terradillos Leitza

Cederna Garalur elkarteak anto-
latuta, bi ikastaro egingo dituzte
Leitzan, aste honetan eta datorre-
nean. Bihar ziurtagiri digitalari
buruzkoa izango da, eta datorren
asteko astearte eta ostegunean,
zerga kudeaketari buruzkoa. Bi
ikastaroak udal liburutegian
emango dituzte. 

Ziurtagiri digitalari buruzko
ikastaroa 10:00etatik 12:00etara
izango da. Zer den ziurtagiri digi-
tala, nola lortzen den eta zer era-
bilgarritasun duen ikasi ahalko
da. Zerga kudeaketaren inguruko
ikastaroa 09:00etatik 13:00etara
izango da. Zein zerga ordaintzen
ditugun eta zergatik, eta ogasu-
narekiko kudeaketa nola hobetu
ikasi ahalko da, besteak beste. 

Enpresa txikiei eta ertainei,
dendei, autonomoei eta enpresa
turistikoei zuzenduak daude
ikastaroak, eta 948 56 70 10 zenba-
kira deituta edota sakana.ad-
mon@cederna.eshelbidera idatzi-
ta eman daiteke izena.

Ziurtagiri digitala
eta zerga
kudeaketari
buruzko
ikastaroak

Ibarraldea eta Leitzaldea › 

I. Garcia Landa 

Jon Jaunarena leitzarrak, Cecilio
bikotekidearekin batera, biga-
rren mailako pilota txapelketara-
ko txartela lortu du. 22-8 irabazi
zioten Olazabal aresoarrari eta
Larrinagari finalerdietako biga-
rren partidan.  

Olazabalek beste aukera bat
izango du finalera iristeko. Aste-
buru honetan du Larrinagarekin
batera Rico IV.ren eta Untoriaren
aurkako partida. Irabazten due-
nak lortuko du finala jokatzea.

Jaunarena
pilotari leitzarrak
finalerako
txartela lortu du

Rebeka Calvo Ibarra

Xabi Fernandez ibartarraren hi-
tzetan apirileko lehen astea «oso
ona» izan zen. Volvo Ocean Race
txapelketako bosgarren etapa bu-
katzean egin zituen adierazpen
horiek, eta emaitza ikusita ezin
bestelakorik esan; bosgarren eta-
pa bigarren amaitu zuten, 25 pun-
tu eskuratuz, Puma Ocean Ra-
cing ontziaren atzetik. Bigarren
postua, hala ere, aski emaitza ona
izan zen: «Hornos lurmuturretik
400 milietako desabantailarekin
atera ginen, eta hona ia lehen pos-
tuan iritsi gara, oso pozik gaude».

Bosgarren etapan bigarren egi-
tea, gainera, oso garrantzitsua da,
txapelketako etaparik esangura-
tsuena baita Auckalanden hasi
(Zeelanda Berria) eta Itajain
(Brasil) bukatu dena.  

Une honetan Brasilgo Itajai he-
rrian daude, seigarren etapa hasi
bitarte bertan ari baitira atseden
hartzen eta ontzia prestatzen. Eta
oso gustura daude gainera, ontzi-
ko patroiak, Iker Martinezek,
esandakoaren arabera: «Sailka-

pen orokorrean lehen postuan
gaude oraingoz, eta azken etapa
honetan bigarren egitea oso ga-
rrantzitsua izango da txapelketa
amaieran». Behin behineko sail-
kapen orokorrean lehen postuan
dago ibartarraren Team Telefoni-
ca ontzia, 147 punturekin, eta bi-
garrenak, Puma Powered by
Berg, 113 puntu ditu. 

Seigarren etapa hilaren 22an
abiatuko da Miamiruntz (Ameri-
ketako Estatu Batuak).

Fernandezen ontzia, Volvo Ocean
Raceko sailkapen orokorreko buru
Txpelketako seigarren
etapa hasi bitarte
Brasilgo Itajai herrian
dago ibartarraren 
Team Telefonica 

R. C. Ikaztegieta

Leire Olaberriak zortzigarren
egin zuen Melbournen (Austra-
lia) jokatu berri den mundu mai-
lako pistako txapelketako om-
nium proban, 62 punturekin.
Scratch mailako lasterketa, hala
ere, irabazi egin zuen txapelketa-
ko bigarren egunean. 

Entrenamenduetan ondo
Espainiako txirrindularitza hau-
tatzailea, Juan Martinez Oliver,
kezkatuta agertu da emaitzare-
kin, izan ere, entrenamenduetan
oso ondo aritzen da, «inoizko
emaitzarik onenekin», baina on-
doren, probetan, «ez du bere po-
tentzial guztia ematen». 

«Zer gertatzen den ikusi behar
dugu, argi baitago egoera honek
kalte egiten diola, eta ez diola ba-
lio duena erakusten uzten», gai-
neratu du. 

Laura Trott britaniarrak iraba-
zi du txapelketa, bigarrena Anne-
tte Edmondson izan da eta hiru-
garrena Sarah Hammer. 

Martinez Oliver:
«Olaberriak ez
du bere
potentzial
guztia ematen»  

Espainiako
txirrindularitza
hautatzailea kezkatuta
dago Ikaztegietako
kirolariarekin

BEHIN BEHINEKO EMAITZA

p1.Team Telefonica.
147 puntu.
p2.Puma Powered by Berg.
113 puntu.
p3.Groupama Sailing Team.
107 puntu, nahiz eta azken eta-

GSailkapen orokorra

pa ez duen bukatu oraindik ma-
txura batengatik.
p4.Camper with Emirates
Team New Zealand.104 puntu.
Etapa bukatzeko du oraindik.
p5.Abu Dhabi Ocean Racing.
55 puntu.
p6.Team Sanya.25 puntu.

Xabi Fernandez (ezkerrean) bosgarren etapako emaitza ospatzen. VOLVO OCEAN RACE

I. Garcia Landa 

Urrestilako Txikuri pilotalekuan
jokatu dute Eusko Label banaka-
ko aizkora txapelketaren azken
kanporaketa. Bertan izan ziren
eskualdeko hiru aizkolariak: Jo-
kin Alkizalete asteasuarra, Iñaki
Agirre ibartarra eta Jon Irazu zi-
zurkildarra. Hiruetako inor ez
zen sailkatu hurrengo kanpora-
ketetan parte hartzeko.

Eskualdekorik ez
da sailkatu Eusko
Labeleko azken
kanporaketan

2 Hilberriak eta urteurrenak

Jose eta Mari Carmen gurasoak, Garbiñe eta Julian Rodriguez,
Ainhoa eta Asier Baztarrika arreba eta ezkon-anaiak.

Julen, Inge eta Ibai hilobak eta gainotzeko familia guztia.

Erraza izan zen zu maitatzea.
Ezinezkoa ordea, zu ahaztea.

Beti gurekin zaude, seme.

Kanariar irletan hil zen pasa den apirilaren 7an, 43 urte zituela.

AITOR
AROZENA
UZKUDUN

BEGO 
AIESTARAN

GARTZIARENA

TOLOSAN, 2012ko apirilaren 11nIRURAN, 2012ko apirilaren 11n

ESKELAK

943-65 56 95
tolosaldean@hitza.info

AXUN GARZIANDIA
GODO

(Patxi Garziandiaren alarguna)

Herenegun hil zen, 88 urterekin.

Seme-alabak: Juan Antonio (†), Kandi eta Arantxa Berasategi, Mi-
guel Angel, Cruz eta Fabiola Iturria; bilobak: Jon eta Alaitz Juantore-
na, Mikel; birlobak: Aimar, Ane; laguntzailea: Juanita Ortega; anaia-
arrebak: Cele (†) eta Candido (†),Jose (†) eta Severiana (†),Vicente
(†) eta Pilar (†), Jesus eta Natalia (†), Tibur (†) eta Miguel (†), Feli
eta Marcelino (†), Teresa eta Jose M.; ezkon anaia-arrebak: Juan (†)
eta Joxepa (†),Valentin (†) eta Romana (†),Maria (†) eta Pedro (†),
Jose (†) eta Jesusa (†); ilobak,lehengusuak eta gainerako ahaideak.
Hileta-elizkizuna, GAUR ASTEAZKENA, arratsaldeko ZAZPIETAN,
SEGURAKO ANDRA MARI JASOKUNDEAREN parroki elizan.

SEGURA-UNANU, 2012ko apirilaren 11HELBIDEA: Zurbano 22 - 1.
OHARRA: Gorpua Beasaingo GOIERRI BEILATOKIAN egongo da.

Argitaratzailea: Tolosa Herria Hedabideak S.M.
Lege Gordailua: SS-0398-03
Zuzendaria: Rebeka Calvo
Egoitza nagusia: Araba Etorbidea 5, atzea, Tolosa.
Telefonoa: 943 65 56 95. Faxa: 943 65 00 18
Leitza. Herriko plaza, 1. 687 410 118 
E-posta: tolosaldean@hitza.info.
Webgunea: tolosaldea.hitza.info

Zuzendariordea: Imanol Garcia Landa. Kudeatzailea: Jon Mujika.
Publizitatea: 661 678 818 tolosa@bidera.eu.
Tolosa: 687 410 082-687 410 033. tolosa@hitza.info.
Villabona: 687 410 022. villabona-aiztondo @hitza.info.
Anoetaldea: 687 410 022. anoetaldea @hitza.info.
Ibarraldea: 687 410 118. ibarraldea @hitza.info.
Alegialdea: 687 410 034. alegialdea @hitza.info.
Leitzaldea: 687 410 118. leitzaldea @hitza.info.

‘Hitza’ diruz laguntzen duten erakundeak. Udalak: 
Aduna, Alegia, Altzo, Amezketa, Anoeta, Areso, Baliarrain, Belauntza, Berastegi, Berrobi,
Bidegoian, Elduain, Hernialde, Irura, Larraul, Leitza, Orendain, Tolosa, Villabona eta Zizurkil                      

Hitza-ko bezeroen arreta zerbitzua (zalantzak argitzeko, harpidedun egiteko): 902 82 02 01

Tolosa Herria Hedabideak
S.M.ko kideak: 

Hitza-k 
Bai
Euskarari 

eta Tolosaldeko 
eta Leitzaldeko 
beste 77 eragile

Bihar
GOIZA EURIA

ARRATSALDEA LAINOTUTA

BEROENA 13°
HOTZENA 9°

GAUR

pTolosa.Olarreaga,
M. Martin Jose Iraola, 10.
Telefonoa: 943 67 24 38.
pBetelu.Carrillo, A.
Kale Nagusia, 5.
Telefonoa: 112.
pIrurtzun.Mutiloa, A.M.
San Martin, 5.
Telefonoa: 112.

HITZAk ez du bere gain hartzen
egunkarian adierazitako esa-
nen eta iritzien erantzukizunik.

2 Agurrak

Urte askoan!
Garazi Altuna Aburuza

(Villabona). Zorionak eta 
6 muxu zure familia guztiaren

partetik, sorgina.

DEIALDIAK

pIbarra.Marsel magoa gaur,
17:00etan, kultur etxean.
pVillabona.Pintxo lehiaketa
16:30etik 20:30era, Gaztele-
kuan.

Aste Santuetako jai egunak
pasa dira jada, baina oraindik
Pazko Astea dago aurretik, eta
haurrek jai egun asko dituzte
oraindik, berriz ere eskolan hasi
aurretik. Hori dela eta, hainbat
herritan ekitaldiak antolatu di-
tuzte, Ibarran, esate baterako.
Atzo, Super Txarko: Zirkuaren
magoa? (irudian) saioa ikuste-
ko aukera izan zen kultur etxe-
an, eta gaur, 17:00etan eta leku
berean, Marsel Magoaren ikus-
kizuna ikusi ahal izango da. Be-
rastegin ere, haurrentzako eus-
karazko Scooby Doo filma ikus-
teko aukera izan zuten herriko
txikienek, atzo.R.CALVO

OPOR
EGUNETAN,
HAMAIKA
AUKERA

Irudia qIbarra


